Nafarroako Parlamentuko Mahaiak, 2017ko maiatzaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Dabid Anaut Peña jaunak aurkeztutako galdera, Nafarroako Administrazio Publikoetan euskararen erabilera arautzen duen Foru Dekretuaren zirriborroari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 15ean

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa talde parlamentarioari atxikitako foru parlamentari Dabid Anaut Peñak, Legebiltzarreko Erregelamenduan xedatuaren babesean, honako ahozko galdera egin nahi du Nafarroako Gobernuko Lehendakariak Osoko Bilkuran erantzun dezan.

Nafarroako Gobernuak Nafarroako administrazio publikoetan euskararen erabilera arautzen duen dekretu-zirriborroa aurkeztu du berriki Administrazioko Mahai Orokorrean. Azkeneko zirriborro horretan, azkeneko hilabeteotan ezagutu ditugunekin alderatuta, badaude aldaketa esanguratsu batzuk, dekretuaren edukiari eta irismenari eragiten diotenak.

Zein dira dekretuaren zirriborro ezberdinetan, eta bereziki apirilaren azkeneko astean Administrazioko Mahai Orokorrean aurkeztutako azkeneko bertsioan, egin diren aldaketak erabakitzeko eta testuan txertatzeko irizpideak eta arrazoiak?

Iruñean, 2017ko maiatzaren 11n

Foru parlamentaria: Dabid Anaut Peña

